Сәрдекбаш авыл җирлегененең 2016 нче елның ун айлыгына эшләнгән эшләренә отчеты
Сәрдекбаш авыл җирлегенә кергэн 7 авыл буенча 360 хуҗалыкка 1358 кеше исәпләнелә.
Сәрдекбаш авыл җирлеге халкы уз тырышлыгы нәтиҗәсендә яхшы дәрәҗәдә көн күрә. Халык бәрәңге,суган һәм башка төрле яшелчә үстерә, ит җитештерә, сөт сата.     Бугенгесе көндә шәхси хуҗалыкларда якынча  892 баш  мөгезле эре терлек, шуларның  377 се савым сыеры,1521 баш сарык һәм кәҗә,43 баш ат һәм 149 баш умарта исәпләнелә.

2016 нчы елның апрель аеннан Сәрдекбаш авыл җирлеге Вахит хуҗалыгы карамагына кертелде.

    Дәүләт тарафыннан бирелә торган төрле субсидияләр алуда катнашып торабыз,сыерларга  һәм кәҗәләргә барлыгы 1186000 сум,кош-кортларга 33900 сум,атларга 24000 сум субсидия бирелде.Мал торагы төзү өчен 100000 сум алырга 1 гаилә катнашты.

Республика күләмендә үткәрелә торган үзара салым җыюда 

Сәрдекбаш авыл җирлеге бик актив катнашып килә.2016 нчы елда үзара салым акчасын 300 сумнан жыярга дигән карар кабул ителгән иде. Җирлек буенча 944 кешенең 944 се катнашты. План  үтәлде. Барлыгы  283200 сум акча җыелды. Бу акча дәүләт тарафыннан артып кайтканнан соң 1416 000 сум булды.2015 нче елдан калган 299 000 сумны кушканнан соң барлыгы 1 715 000 сум булды.Әлеге акчаларның 720 000 сумы юллар төзекләндерүгә тотылды,барлыгы 822 м юлга таш җәелде:Сәрдекбаш 228 м,Каенлык 114 м,Бакча Сарай 234 м, Трыш 246 м.

Уразай авылының су системасы начар хәлдә дип санала,шуңа күрә әлеге авыл узара салым акчасын “Чиста су” проектында катнашу өчен тотарга карар чыгарды.Бугенгесе көндә 664 000 сум акчага проект эшләтелде.

60 000 сум акчага 2 су насосы алынды һәм янган насослар урынына куелды.

115 сум акча 3 су башнясын койма белән әйләндереп алуга тотылды.(Сәрдекбаш,Каенлык,Яңа Сәрдек)

21 000 сум акча Югары Китәк авылы чишмә янын төзекләндерүгә тотылды.

 Җирлегебездә барган иң зур эшләрнең берсе Сәрдекбаш  урта мәктәбенә уздырылган капиталь ремонт.Бу безнең өчен бик зур сөенеч булды.Балалар бакчасы да мәктәп эченә кертелер дип планлаштырылган иде,әлеге ниятләр дә чынга ашыр дип өметләнәбез.Чөнки бүгенгесе көндә балалар бакчасына чиратта торучы балаларыбыз бар.

Уразай бөясендә капиталь ремонт эшләре башкарылды.

“Эко-Сервис” оешмасы чүп җыя башлау сәбәпле Сәрдекбаш җирлегендәге чуплек тулысы белән бетерелде.Әлеге чуплек яңадан барлыкка килмәсен,шулай ук төрле аулак урыннарда яңа чуплекләр ясалмасын өчен халык белән аңлату эшләре алып барыла.Җирлек территория даими рәвештә каралып,чистартылып торыла.

 Авыл бәйрәмнәренә һәм авыл тормышына  үзләренең көчләрен керткән эшмәкәрләребез дә бар.Аларга авыл халкы бик рәхмәтле булып яши.

Набиев Азат Мөзәкир улы ярдәме белән  Уразай авылы мәчетенең эчендә бик зур гына капиталь ремонт башкарылды.

Авыл халкы тырышлыгы белән Каенлык авылы мәчете тышкы яктан җылытылып сайдинг белән тышланды.

Шулай ук халык ярдәме белән Сәрдекбаш авылы мәчете дә тышкы яктан агартылды.

Гарифуллин Илһам ярдәме белән Югары Китәк авылындагы бөя зурайтылды һәм ял итү урыннары булдырылды.

Мәдәният хезмәткәрләре белән актив элемтәдә торып эшлибез.Зур бәйрәмнәр бөтенебез хезмәте белән матур һәм ямьле итеп уздырыла.Болар:Гаилә ,

Нәүрүз,Җиңү,Сабантуй,Өлкәннәр бәйрәме кебек бәйрәмнәр. 

   Кыскача гына эшләгән эшләребез менә шушы.
